BELHETE DE EIDENTIDADE DE L MIRANDÉS

An sítios adonde bou a falar subre la lhéngua mirandesa ou an preguntas, beio siempre ua grande curjidade de las pessonas por saber adonde, cumo i quando naciu essa lhéngua. Bendo bien, ye la mesma curjidade que tenemos culas pessonas que nun coincemos. Assi i todo, anque seia coincida de todos, ua pessona ten un belhete de eidentidade que apersenta un retrato i çclara un manhuço de algues caratelísticas que la puoden çtinguir de las outras, anque séian caratelísticas de fuora i nada mos dígan quanto al fondo dessa pessona. Tal i qual cumo pa las pessonas, tamien podemos apersentar l belhete de eidentidade dua lhéngua, que mos deia las purmeiras anformaçones subre la sue parte de fuora yá que la sue armaçon nun puode relhumbrar nesse retrato. Para quien inda se manténgan ancundesadas las percipales caratelísticas, de fuora, de la lhéngua mirandesa, eiqui deixo l que puode ser l sou belhete de eidentidade.

Muitas lhénguas ténen proua de ls sous pergaminos antigos, de la lhiteratura screbida hai cientos d"anhos i de scritores hai muito afamados, hoije bandeiras dessas lhénguas. Mas outras hai que nun puoden tener proua de nada desso, cumo ye l causo de la lhéngua mirandesa.

PORTUGUES

Muitas línguas têm orgulho dos seus pergaminhos antigos, da literatura escrita há centenas de anos e de escritores muito famosos, hoje bandeiras dessas línguas. Mas há outras que não podem ter orgulho de nada disso, como é o caso da língua mirandesa.

